《大智度論》中的「十二因緣」

1) 緣起法甚深

如佛說是因緣起法，第一甚深難得，一切煩惱盡、離欲得涅槃，倍復難見，(大正25，K4，84b3~4)

2) 十二因緣生法，種種法門能巧說

2．1) 惑(煩惱)業苦

煩惱業事法次第展轉相續生，是名十二因緣，是中無明、愛、取三事名煩惱，行、有二事名為業，餘七分名為體事。(大正25，K5，100b13~15)

2．2) 三世因果

是十二因緣，初二過去世攝，後二未來世攝，中八現前世攝，是略說三事，煩惱業苦，是三事展轉更互為因緣。(大正25，K5，100b15~18)
2．3) 展轉更互為因緣
是煩惱業因緣 → 業苦因緣 → 苦苦因緣 → 苦煩惱因緣 → 煩惱業因緣 → 業苦因緣 → 苦苦因緣，是名展轉更互為因緣…老死生憂悲哭泣種種愁惱，眾苦和合集。(大正25，K5，100b18~29)

3) 詳述十二緣起

3．1) 苦因緣
問曰：一切眾生皆知生因緣是苦，菩薩有何奇特？

答曰：眾生不知由生有苦，若遭苦時但怨恨人，自不將適初不怨生，以是故增長結使，重增生法，不知真實苦因。有人無鞭、杖、刀、兵諸愁惱苦，而有死苦，此死從何所來？從生而有。復次，鞭、杖、刀、兵、愁、惱，皆由生故有；餘法或有苦、或無苦，是生法必定有苦。正使大智及諸天，有生必有死，有死必有苦，是故知生定是苦本；如草木有生故必可焚燒，若當不生，雖有猛火、大風，無所燒害。(大正25，K90，696a23~b5)

3．2) 流轉因緣

菩薩既得苦因緣，復推「生」因緣。生因緣者，「有」。有，有三種：欲有、色有、無色有，著是三有，起善惡業，是生因。

「有」因者，四種「取」。取因緣者，「愛」等諸煩惱。小者未能起業故，名為愛；增長能起業故，名為取。欲取、見取、戒取、我語取，取著是四事故，能起種種業。

愛因緣三種「受」，

受因緣者，眼等六種「觸」。

觸，名受等諸心數法，情、塵、識，三事和合故，心中生受等心數法。根本雖三事，和合故生觸，為六情依止住處故，但說六入。

六入因緣「名色」，六入雖即是名色分，成就名六入，未成就名名色；色成就名五入，名成就名一入。是胎中時因緣次第名名色。

名色因緣是「識」，若識不入胎(初)，胎初則爛壞。識名中陰中五眾，是五眾細故，但名為識。若識不入而胎成者，如一切和合時，皆應成胎！

問曰：識何因緣故入胎？

答曰：「行」因緣。行即是過去三種業，業將識入胎，如風吹絕焰空中而去，焰則依止於風；先世作人身時，然六識故，命終時業將識入胎。

3．3) 無明故，有過去、現在業
問曰：上業何以名有？今業何以名行？

答曰：上是今世業，為未來有故，名為有；今業過去世已滅盡，但有名，名為行 (天竺語刪迦羅，秦言行) 。是行因緣名「無明」。一切煩惱雖是過去業因緣，無明是根本故，但名無明。今世現在著愛、取多故，愛、取受名；過去世中，是疑邪見處故，但名無明。今得一切苦惱根本，是無明。(大正25，K90，696b6~c3)

3．4) 還滅因緣

問曰：無始生死展轉甚多，何以止齊無明？

答曰：是事先已答，菩薩思惟為人從苦得脫故，求苦因緣。眾生過去、現在老死等苦，不可得除，為除未來世老死苦，斷相續不令復生。如良醫，過去病不可治，現在病亦不可治，服藥但能治應起病，破其冷熱，不復令起。又如失火燒舍，不為已
過去火故勤滅，亦不為現在火故勤滅，但為未來火，不令更燒故勤滅。良醫、滅火人，勤方便亦不虛。菩薩滅眾生苦惱亦如是，過去苦已滅，無所復能；現在苦惱，先世因緣成就故不可卻；但破未來世老死等苦因緣故，破是生法，老死等苦，自然永滅。

是故菩薩欲滅未來世老死等苦因緣生，得現在有等八因緣：一名有漏業，二名現在世諸煩惱，所謂四取、一愛。是二種煩惱，從二心數法生，所謂受及觸。觸能生一切心數法，受前生故，得名觸是受因緣。受雖能生三毒，一切眾生，愛是舊煩惱。觸因緣是內六入，如先說。雖有外六入，內六入無故，觸等心數法不生，是故內六入得名。

名色是六入因緣，如此中說：初入胎識是名色因緣，識、名色在胎中，此中雖有六入，未成就未可用故，未得名字。既生嬰孩，未能有所作，但有六入。轉大有六觸，如小兒蹈火履冰，但有觸未知苦樂。轉大受苦樂，未深愛著，如小兒雖瞋，未能起殺等惡業，雖喜未能起施等善業。年及成人，得苦生恚，得樂生愛。求樂具故，取欲等四取，取時能起善惡業。

若知先一世無明業因緣，則億萬世可知。譬如現在火熱，過去、未來火亦如是。若無明因緣更求其本，則無窮，即墮邊見，失涅槃道，是故不應求。若更求，則墮戲論，非是佛法。(大正25，K90，696c3~697a7)

4) 十二因緣的特色

4．1) 十二因緣不離五蘊

問曰：何以故說識即是六情，六情即是五眾？

答曰：是識…中亦有色亦有心數法，未熟故受識名，從識生六入，是二時俱有五眾，色成故名五情，名成故名意情，六情不離五眾，以是故說識即是六情。

問曰：若爾者十二因緣中處處皆有五眾，何以但說六情有五眾？

答曰：是識今身之本，眾生於現在法中多錯，名色未熟，未有所能故不說，六情受苦樂能生罪福故說，其餘十一因緣故說五眾。(大正25，K44，376c26~377a7)

4．2) 十二因緣不生相
知十二因緣不生相，是名知十二因緣。(大正25，K89，689b14)

4．3) 十二因緣如虛空不可盡

如彼般若波羅蜜<不可盡品>
中，佛告須菩提，癡如虛空不可盡，行…乃至眾苦和合集，如虛空不可盡，菩薩當作是知，作是知者，為捨癡際應無所入。(大正25，K 5，100c5~9)

5) 十二因緣之功用
5．1) 離邪見、二邊

若一心觀諸法實相清淨則無明盡，無明盡故行盡，乃至眾苦和合集皆盡，是十二因緣相。如是能方便不著邪見為人演說，是名為巧。(大正25，K5，100c1~4)

復次，應生般若者，無明虛空不可盡故。若人但觀畢竟空多墮斷滅邊；若觀有多墮常邊，離是二邊故說十二因緣空。何以故？若法從因緣和合生，是法無有定性，若法無定性，即是畢竟空寂滅相，離二邊故假名為中道，是故說十二因緣。(大正25，K80，622a9~15)

5．2) 離生死輪、斷法愛
破十二因緣節解輪，壞生死輪，離煩惱輪。(大正25，K25，244c16)

復次是十二因緣觀中，斷法愛心不著，知實相是名為巧。(大正25，K5，100c4~5)
5．3) 為坐道場得薩婆若

如彼般若波羅蜜〈不可盡品〉中，佛告須菩提，癡如虛空不可盡，行如虛空不可盡，乃至眾苦和合集。如虛空不可盡，菩薩當作是知，作是知者，為捨癡際應無所入；作是觀十二因緣起者，則為坐道場得薩婆若。(大正25，K5，100c5~10)
6) 三種十二因緣

一者、凡夫肉眼所見顛倒著我心，起諸煩惱業往來生死中。

二者、賢聖以法眼分別諸法，老病死心厭欲出世間，求老死因緣由生故…行者知是虛誑不實則不生戲論，是但滅苦故入於涅槃，不究盡求諸苦相。

三者、諸菩薩摩訶薩大智人利根故，但求究盡十二因緣根本相，不以憂怖自沒，求時不得定相，老法畢竟空，但從虛誑假名有。所以者何？分別諸法相者，說老是心不相應行，是相不可得。頭白等是色相非老相；二事不可得故，無老相。

復次，世人名老相：髮白、齒離，面皺、身曲，贏瘦、力薄，諸根闇塞，如是等名老相。但是事不然！所以者何？髮白非唯老者；又年壯而白，老年而黑者。羸瘦、皺曲亦爾。有人老而諸根明利，少而闇塞者；又服還年藥，雖老而壯。如是老無定相，無定相故，諸法和合，假名為老；又如假輪、軸轅、輻等為車，是假名非實。

復次，有人言：說果報五眾故相，名為老。是亦不然！所以者何？一切有為法，念念生滅不住，若不住則無故，無故則無老。一切有為法若有住，則無無常，若無無常即是常，若常則無老，何況非常非無常，畢竟空中而有老！復次，諸法畢竟空中，生相不可得，何況有老！如是等種種因緣，求老法不可得，不可得故無相，如虛空不可盡。如老乃至無明亦如是。破無明如上說。菩薩觀諸法實相畢竟空，無所有無所得，亦不著是事故，於眾生中而生大悲。(大正25，K80，622a28~c5)

7) 為何等行者說是三種因緣法

初十二因緣但是凡夫人故，於是中不求是非。

第二十二因緣，二乘人及未得無生忍法菩薩所觀。

第三十二因緣從得無生忍法乃至坐道場菩薩所觀，…(略)…是第三十二因緣觀甚深，唯諸菩薩坐道場者能觀，先雖能觀未能具足，如《城譬喻經》
中說：佛言：我本未得道時，如是思惟：眾生可愍，深入嶮道，所謂數數生，數數老，數數死，往來世間，不知出處。我即時復作是念：何因緣有老死？如是求覓時得實智慧，生因緣是老死等。是故知第三觀，坐道場乃得，如經廣說。(大正25，K80，622c6~25)

8) 三類求法者總述
	類別
	根性
	契機三乘法
	所成就法
	譬喻

	上者
	利根大心求佛道
	為求佛道者說六波羅蜜及法空
	菩薩雖厭老病死，能觀諸法實相究盡深入十二因緣，通達法空入無量法性
	譬如白香象王在獵圍中雖被箭射顧視獵者心無所畏，及將營從安步而去

	中者
	中根求辟支佛道

	為求辟支佛者說十二因緣及獨行法
	辟支佛雖厭老病死，猶能少觀甚深因緣，亦能少度眾生
	譬如犀在圍中雖被毒箭，猶能顧戀其子

	下者
	鈍根求聲聞道
	為求聲聞者說眾生空及四真諦法
	聲聞畏惡生死，聞眾生空及四真諦無常苦空無我不戲論諸法
	如圍中有鹿既被毒箭一向求脫更無他念
(大正25，K31，295b8~21)


9) 菩薩的不共十二緣起 
【經】復次須菩提，癡空不可盡故菩薩摩訶薩般若波羅蜜應生；行空不可盡故，菩薩般若波羅蜜應生；識空不可盡故，菩薩般若波羅蜜應生；名色空不可盡故，菩薩般若波羅蜜應生；六處空不可盡故，菩薩般若波羅蜜應生；受空不可盡故，菩薩般若波羅蜜應生；愛空不可盡故，菩薩般若波羅蜜應生；取空不可盡故，菩薩般若波羅蜜應生；有空不可盡故，菩薩般若波羅蜜應生；生空不可盡故，菩薩般若波羅蜜應生；老死憂悲苦惱空不可盡故，菩薩般若波羅蜜應生；如是須菩提，菩薩摩訶薩般若波羅蜜應生…須菩提，是十二因緣，是獨菩薩法，能除諸邊顛倒。坐道場時，應如是觀，當得一切種智。(大正25，K 80，621a1~b14)
【經】不應以十二因緣法念佛。何以故。是因緣法自性無。若法自性無是為非法。無所念是為念佛。(大正25，K87，667b26~27)

10) 菩薩法的十二緣起觀與行

【經】菩薩摩訶薩應以虛空不可盡法觀般若波羅蜜，應以虛空不可盡法生般若波羅蜜。(大正25，K80，621a25~a27)

10．1) 觀十二因緣

如是須菩提，菩薩摩訶薩觀十二因緣時，不見法無因緣生，不見法常、不滅，不見法有我、人、壽者、命者、眾生、知者、見者，不見法無常，不見法苦，不見法無我，不見法寂滅非寂滅。(大正25，K80，621a27~b2)

10．2) 行般若時觀十二因緣

【經】菩薩摩訶薩行般若波羅蜜，應如是觀十二因緣，…是時不見色若常、若無常，若苦、若樂，若我、若無我，若寂滅、若非寂滅，受想行識亦如是。(大正25，K80，621b6~12)
菩薩欲斷無明故，求無明體相，求時即入畢竟空。何以故？佛經說無明相：內法不知，外法不知，內外法不知。菩薩以內空觀內法，內法即空；以外空觀外法，外法即空；以內外空觀內外法，內外法即空。如是等一切是無明相；如先品，《德女經》
中破無明廣說。(大正25，K90，697a7~12)

如《德女經》說…：世尊！如無明內有不？
佛言：不！外有不？佛言：不！內外有不？佛言：不！世尊！是無明從先世來不？佛言：不！從此世至後世不？佛言：不！是無明有生者滅者不？佛言：不！有一法定實性，是名無明不？佛言：不！爾時，
德女復白佛言：若無明無內，無外，亦無內外，不從先世至今世，今世至後世，亦無真實性者，云何從無明緣行乃至眾苦集？世尊！譬如有樹，若無根者，云何得生莖節枝葉華果？
佛言：諸法相雖空，凡夫無聞無智故，而於中生種種煩惱，煩惱因緣，作身、口、意業，業因緣作後身，身因緣受苦受樂。是中無有實作煩惱，亦無身、口、意業，亦無有受苦樂者。譬如幻師，幻作種種事，於汝意云何？是幻所作內有不？
答言：不！外有不？答言：不！內外有不？答言：不！從先世至今世，今世至後世不？答言：不！幻所作有生者滅者不？答言：不！實有一法是幻所作不？答言：不！佛言：汝頗見頗聞幻所作伎樂不？答言：我亦聞亦見。
佛問德女：若幻空，欺誑無實，云何從幻能作伎樂？
德女白佛言：世尊！是幻相法爾，雖無根本而可聞見。
佛言：無明亦如是，雖不內有，不外有，不內外有；不先世至今世，今世至後世；亦無實性，無有生者、滅者，而無明因緣諸行生，乃至眾苦集。如幻息，幻所作亦息；無明亦爾，無明盡，行亦盡，乃至眾苦集皆盡。(大正25，K5，101c22~102a27)

10．3) 不見亦不見 ~ 行與觀

【經】菩薩摩訶薩是時亦不見般若波羅蜜，亦不見以是法見般若波羅蜜禪波羅蜜乃至阿耨多羅三藐三菩提，亦不見阿耨多羅三藐三菩提，亦不見以是法見阿耨多羅三藐三菩提，如是須菩提，一切法不可得故，是為應般若波羅蜜行。(大正25，K80，621b6~12)
【論】復次，菩薩求無明體，即時是明，所謂諸法實相名為實際。觀諸法如幻如化，眾生顛倒因緣故，起諸煩惱，作惡罪業，輪轉五道，受生死苦。譬如蠶出絲自裹，縛入沸湯火炙；凡夫眾生亦如是，初生時未有諸煩惱，後自生貪欲、瞋恚等諸煩惱，是煩惱因緣故，覆真智慧，轉身受地獄火燒湯煮。菩薩知是法本末皆空，但眾生顛倒錯故，受如是苦。菩薩於此眾生起大悲心，欲破是顛倒故，求於實法，行般若波羅蜜，通達實際；種種因緣教化眾生，令住實際，是故住實際無咎。(大正25，K90，697a12~23)
10．4) 不轉還者有方便力

【經】須菩提，若菩薩摩訶薩於阿耨多羅三藐三菩提不轉還者，皆得是方便力故。(大正25，K80，621a23~25)

10．5) 轉還者無方便力

【經】若求菩薩道而轉還者，皆離般若波羅蜜念故，是人不知云何行般若波羅蜜，以虛空不可盡法觀十二因緣，…皆不得是方便力故，於阿耨多羅三藐三菩提而轉還。(大正25，K80，621a18~23)

11) 菩薩十二因緣的果德
【經】以虛空不可盡法，行般若波羅蜜，觀十二因緣：

1) 不墮聲聞辟支佛地。

2) 坐道場時應如是觀，當得一切種智。

3) 住阿耨多羅三藐三菩提。(大正25，K80，621a16~18)

�此緣起甚奇、極甚深、明亦甚深！然我觀見至淺至淺。世尊告曰：阿難汝莫作是念，此緣起至淺至淺。所以者何？此緣起極甚深，明亦甚深。阿難！於此緣起，不知如真，不見如實，不覺不達故。《中阿含》卷24，〈大因經〉(97經)大正1，578b14~17。


� 原字是「己」，今依《高麗藏》14，1291a19改。


� <無盡品>《摩訶般若波羅蜜經》大正8，K20，364a28~365a25。


�《貝多樹下思惟十二因緣經》- 吳支謙譯；《緣起聖道經》- 唐玄奘譯；《佛說舊城喻經》- 趙宋法賢譯，這三部經(《經集部三》大正16，826b~830b)，都是《雜阿含》（二八七）經(大正2，K12，80b~81a)的同本異譯。《華雨集第三冊》p.234~235；此《佛說舊城喻經》並非《中阿含經》的〈城喻經〉大正1，422。


� 辟支佛變化者，所謂觀十二因緣等諸法，所以者何，辟支佛智慧深於聲聞人故。(大正25，K96，729c29)


�《梵志女首意經》(大正14，939b~940c)；《有德女所問大乘經》(大正14，940c~942a)

